
سندھ اسمبلی : ماسوائےقانونی مسوّدات کے تمام ایجنڈا زیرِ غور
اسلام آباد ،۴فروری۲۰۱۶:سندھ  کی صوبائی اسمبلی  کے تئیسویں  اجلاس کی بارہویں نشست میں  تین قانونی مسوّدات کے سوا تمام تر ایجنڈا زیرِ غور آیا۔
ایوان کی کارروائی کے خاص نکات
· نشست کا دورانیہ پانچ  گھنٹے چھبیس منٹ رہا ۔ 
·  نشست کا آغاز طے شدہ وقت  دس بجے صبح کی بجائے  گیارہ بج  کر اکتیس  منٹ پر ہوا ۔ 
· نشست کی صدارت ابتدائی پانچ گھنٹے اور تین منٹ ڈپٹی سپیکر نے جبکہ بقیہ وقت چئیرپرسنوں کے پینل کے ایک رکن نے کی۔
· وزیرِ اعلٰی  دو گھنٹے اور سترہ منٹ کے لیے اجلاس میں شریک ہوئے
· قائدحزب اختلاف  چار گھنٹے اور پنتالیس منٹ کے لیے اجلاس میں شریک ہوئے۔
· نشست کےآغاز پر ایوان میں موجود اراکین کی تعداد بائیس(تیرہ فیصد) جبکہ اختتام پر پچپن (تینتیس فیصد )  رہی۔ 
· پاکستان پیپلز پارٹی ،  متحدہ قومی موومنٹ پاکستان مسلم لیگ (ن) ،پاکستان مسلم لیگ ( فنکشنل )  اور پاکستان تحریک انصاف کے پارلیمانی قائدین نےاجلاس میں  شرکت کی ۔
· دو اقلیتی رکن  بھی شریک ہوئے ۔
· ایوان نے ایک رکن کی رخصت کی درخواست بھی منظور کی۔
کارکردگی
·   ایوان نے کینسر کے بارے میں آگاہی کے عالمی دن کے حوالے سے قراردادمتفقہ طور پر منظور کر لی۔ یہ قرارداد ایم کیو ایم کے ایک رکن کی جانب سے پیش کی گئی تھی۔
· پراونشل موٹر وہیکلز (ترمیمی) بل ۲۰۱۵، سوسائیٹیز رجسٹریشن (ترمیمی) بل ۲۰۱۵ اور سندھ سیلز ٹیکس آن سروسز (ترمیمی)بل ۲۰۱۵ ایجنڈے پر شامل ہونے کے باوجود زیرِ غور نہ آئے۔
نمائندگی و جوابدہی 
· حکومت نے ایجنڈ ے پر موجود بائیسنشانذدہ سوالات میں سے چار کے زبانی جوابات دیے جبکہ  اراکین نے بائیس ضمنی سوالات بھی دریافت کئے ۔
· حکومت نے پانچ توجہ دلاؤ نوٹسوں پر بھی بیانات جاری کیے ۔ 
· پندرہ اراکین نے تین گھنٹے اٹھارہ منٹ تھر کی صورتحال سے متعلق پیش کردہ تحریک پر بحث کی۔
· متعلقہ رکن کی غیرحاضری کے باعث کراچی میں ترقیاتی منصوبوں کے حوالے سے ایک تحریکِ التوا زیرِ بحث نہ آسکی۔
· ایوان نے پیپلز پارٹی کے ایک رکن کی تحریکِ استحقاق کو متعلقہ کمیٹی کے سپرد کردیا۔
نظم و ضبط 

· اراکین نے آٹھ  نکات ہائے اعتراض پر دس منٹ تک اظہار خیال کیا ۔ 
شفافیت 
· ایجنڈے کی نقول تمام اراکین ، مشاہدہ کاروں اور دیگرکیلئے دستیاب تھیں ۔
· اراکین کی حاضری کی  تفصیل مشاہدہ کاروں اور عوام کیلئے دستیاب بنائی گئی ۔
(یہ فیکٹ شیٹ فری اینڈ فئیر الیکشن نیٹ ورک   کی شریک  کار تنظیم پاکستان پریس فاؤنڈیشن   کی جانب  سے سندھ  اسمبلی کی کاروائی کے براہ راست مشاہدے پر مبنی ہے۔ ادارہ ممکنہ غلطی  یا کوتاہی پر پیشگی معذرت خواہ ہے۔)
تئیسواں  اجلاس،  بارہویں نشست

